
Den fyrste frådelinga i Skipevåg, Vikane, Skipevåg b. nr. 2. 

Peder Olsen Skipevåg f.1810 som var bror til tippoldefar, Lars Olsen f.1807 overtok ein part 

av garden Skipevåg i 1841. Dette bruket (b.nr.2) fekk navnet Vikane. 

Peder gifte seg i 1841 med Malena Andersdtr. Myrane. Dei hadde fire born: Anna f.1842, 

Ingeborg f.1844, Mallene f.1846 og Oline f.1848. Denne fyrste kona til Peder døydde i 1851.  

Året etter gifta han seg på nytt med Anna Helgesdotter Kvaløy, dei fekk tre born: *Katrine 

f.1854, Anna f. 1857 og Ola f. 1858.  

I 1860 døydde Peder ca 50 år gamal. Enkja, Anna Helgesdotter Kvaløy blei gift på nytt med 

Hallvard Hallvardsen Brommeland i 1861. Dei budde i Vikane til 1864, då dei overtok bruket 

Fetå på Brommeland i Sand/Suldal og flytta dit. 

Etter ca 23 år var alle frå den opprinnelege familien flytta frå Vikane, og husa sto tome, men 

ikkje lenge. 

Sonen til Peder og Anna,  Ola Pedersen fekk skøyte på Vikane etter at faren var død i 1861. 

Ola sat med skøyta til han døydde som ugift dreng på Brommeland i 1878. 

 

Bror til oldemor, Tormod Bjørnsen Nybru f. 1838 og søster til oldefar, Brita Larsdatter 

Skipevåg f. 1835 flytta så til Vikane då dei gifte seg i 1864, og budde der til dei overtok Nybru 

ca 1871. Dei tre eldste borna deiras blei fødde i Vikane: Magla 1865, Bjørn 1866 og Martha 

1868.  

Bjørn Bjørnsen f. 1850 som var yngste bror til Tormod B. Nybru flytta så til Vikane i 1871.  

Bjørn hadde med seg yngste søstera, Brita f.1854 som husholderske til Vikane. Ho blei gift 

med bror til oldefar, Torjus Larsen Skipevåg i 1874. Han hadde bygd hus på Nausthaugen, og 

dei flytta dit. Brita og Torjus fekk dei to eldste sønene, Lars 1875 og Bjørn 1878 på 

Nausthaugen. I 1878/79 kjøpte dei gard på Vormestand og flytta dit.  

Torjus og Brita var då det tredje paret av søskenflokken på Nybru og Skipevåg som gifta seg 

saman.  

Bjørn Bjørnsen fekk skøyte på Vikane i ca 1878.  

I 1880 gifte han seg med Borghild Bjørnsdatter Skeie frå Sand, og fekk åtte born: Magla, 

Inger, Bjørn, Konrad, Berta, Thea, Borghild og Johannes.  

Bjørn hadde Vikane til sonen Johannes B. Skipevåg f. 1898 overtok i 1932. Johannes blei gift 

med Nille Charlotte (Nilla) Natland og fekk seks born: Borghild, Johanna, Liv, Bjørn, Kjellaug 

og Gerd Borgny.  

Bjørn, sonen til Johannes og Nilla blei gift med jordajenta Kirsten Sørheim i Vikedal, Bjørn var 

neste brukar og sonen hans igjen, Bjørn Kjetil har Vikane i dag.  

Dei to siste brukarane har ikkje budd i Vikane, men drive det som tilleggsjord til garden sin 

på Sørheim i Vikedal.  

Søster til Tormod og Bjørn Bjørnsen (Nybru) Skipevåg, Magla Bjørnsdotter f. 1847 var gift 

med Ola L. Skipevåg f. 1838, Magla og Ola er mine oldeforeldre.  

 

*:Katrine f.1854 blei gift med naboguten, Ola Brommeland frå ein annan gard på Brommeland. Dei reiste til 

Illinois i 1891 og farma der.  

Dei hadde 10 born, så det er ein del etterkomarar etter dei der borte, dei mannlege skriv seg for Bromeland. 

På dei neste to sidene kan ein lese avskrift av skylddelinga frå 1843 

